
Máis alá da inmunidade: papel 
nutricional e bioactivo do calostro
O calostro bovino é moito máis que un vehículo de inmunidade pasiva: a 
súa complexa composición de nutrientes, inmunoglobulinas e compostos 
bioactivos inflúe de forma decisiva na saúde e no rendemento produtivo das 
xovencas a curto e longo prazo. Vémolo polo miúdo no seguinte estudo.

Éamplamente recoñecido que o 
calostro é esencial para garan-
tir a transferencia pasiva de in-

munidade nas xovencas recentemen-
te nacidas mediante a absorción de 
inmunoglobulina G (IgG). Con todo, 
con frecuencia subestímase que o ca-
lostro non só achega inmunidade, se-
nón tamén unha rica combinación de 
nutrientes e compostos bioactivos. 
Estes cumpren funcións inmediatas, 
como proporcionar enerxía, e outras 
a longo prazo, como favorecer o desen-
volvemento do tracto gastrointestinal.

En conxunto, a IgG, os nutrientes 
e os compostos bioactivos do calos-
tro non só aseguran a supervivencia 
nas primeiras horas, senón que ta-
mén sentan as bases para un des-
envolvemento máis eficiente, pro-
movendo un crecemento saudable, 
maior resistencia a enfermidades e 
un potencial produtivo e reproduti-
vo superior na vida adulta.

Este efecto prolongado dos com-
poñentes do calostro sobre a vida 
produtiva das xovencas enmárcase 
no concepto de programación tem-

perá do desenvolvemento, defini-
da como a “adaptación temperá a 
un estímulo ou estrés que modifica 
de maneira permanente a fisioloxía 
e o metabolismo do organismo, con 
efectos que persisten mesmo na au-
sencia do estímulo orixinal” (Patel e 
Srinivansan, 2002). Os cambios du-
radeiros que producen estes estí-
mulos temperáns explícanse a tra-
vés de mecanismos epixenéticos, 
os cales regulan a expresión xénica 
sen modificar a secuencia do ADN 
e están influenciados por factores 

 EN CONXUNTO, A IgG E 
OS NUTRIENTES E OS 
COMPOSTOS BIOACTIVOS 
DO CALOSTRO NON SÓ 
ASEGURAN A SUPERVIVENCIA 
NAS PRIMEIRAS HORAS, SENÓN 
QUE TAMÉN SENTAN AS BASES 
PARA UN DESENVOLVEMENTO 
MÁIS EFICIENTE

Figura 1. As boas prácticas de calostraxe apoian o xenotipo para defi nir o fenotipo 
produtivo dunha vaca adulta en produción

ambientais como a dieta ou o es-
trés. Estes cambios, ou marcas epi-
xenéticas, poden facer que un xene 
se active ou desactive, modi� cando 
a produción de proteínas e, en con-
secuencia, a saúde, o crecemento e 
o metabolismo do animal a longo 
prazo. Neste contexto, a calidade 
e cantidade de calostro inxerido 
durante os primeiros días de vida 
actúan coma un estímulo clave que 

condicionará o futuro produtivo 
das xovencas (� gura 1). Neste mar-
co, resulta fundamental analizar 
polo miúdo a composición nutricio-
nal e bioactiva do calostro.

COMPOSICIÓN NUTRICIONAL E 
COMPOÑENTES BIOACTIVOS NO 
CALOSTRO
O calostro ten unha composición 
única que o diferencia do leite ma-

terno (táboa 1, páx. sig.), destacando 
especialmente a súa alta concen-
tración de IgG, fundamental para a 
protección do recentemente nado. 
Ademais de anticorpos, contén graxa 
calostral, proteínas e compostos bio-
activos como lactoferrina, factores 
de crecemento e oligosacáridos, en-
tre outros, que contribúen ao desen-
volvemento do sistema inmunitario e 
dixestivo (� gura 2, páx. sig.). 

A continuación, descríbense bre-
vemente algúns dos compoñentes 
máis relevantes na composición do 
calostro que apoian a saúde e o des-
envolvemento do acabado de nacer.

1. Inmunoglobulinas
As xovencas recentemente nacidas 
teñen un sistema inmunitario pouco 
desenvolvido e carecen de anticorpos 
maternos circulantes, o que as fai al-
tamente susceptibles a enfermidades 
infecciosas. Isto débese a que a pla-
centa sinepiteliocorial cotiledonaria 
dos bovinos impide o paso de inmu-
noglobulinas da nai ao feto (Peter, 
2013). Como resultado, as xovencas 
nacen sen inmunidade humoral e 
dependen por completo da inxestión 
de calostro para adquirir inmunidade 
pasiva mediante a ingestión de inmu-
noglobulinas.

Existen tres tipos de inmunoglo-
bulinas: a IgG (cos subtipos IgG1 e 
IgG2), a IgA e a IgM. Estas represen-
tan o 85-90 %, o 5 % e o 7 %, res-
pectivamente, do total de inmunog-
lobulinas no calostro (Godden et al., 
2019). A concentración de IgG deter-
minará a calidade do calostro co que 
esteamos a traballar. Xeralmente 
considérase que un calostro ten boa 
calidade cando ten unha concentra-
ción de IgG ≥ 50 mg/mL (Quigley et 
al., 2013). A función principal des-
tas inmunoglobulinas é protexer o 
recentemente nado fronte a infec-
cións. Unha vez absorbidas, a IgG 
e a IgM neutralizan patóxenos, po-
tencian a opsonización e favorecen 
o desenvolvemento da inmunidade 
adaptativa (Janeway et al., 2001). 
Ademais, a IgG pode ser resecretada 
no intestino, contribuíndo á inmuni-
dade mucosa xunto coa IgA (Besser 
et al., 1988; Ulfman et al., 2018).

Compoñentes Leite materno Calostro bovino

Sólidos totais (%) 12,9 24–28

Graxa (%) 3,6–4,0 6–7

Lactosa (%) 4,7–5,0 2,0–3,0

Proteínas

Proteína (%) 3,1–3,2 14,0–16,0

Albúmina (%) 0,4–0,5 1,7–3,49

Caseína (%) 2,5–2,6 4,8–5,0

Inmunoglobulinas

Inmunoglobulinas (mg/mL) 0,4–0,9 42,0–90,0

IgA (g/L) 0,04–0,06 3,2–6,2

IgG1 (g/L) 0,31–0,40 34,0–87,0

IgG2 (g/L) 0,03–0,08 1,6–6,0

IgM (g/L) 0,03–0,06 3,7–6,1

Antimicrobianos e factores de crecemento

Lisozima (mg/L) 0,07–0,6 0,14–0,7

Lactoferrina (g/L) 0,1–0,3 1,5–5,0

Lactoperoxidasa (mg/L) 13,0–30,0 11,0–45,0

Hormona de crecemento (mg/L) < 0,03 < 1 mg

Factor de crecemento similar á insulina-1 (μg/L) 200–600 50–2.000

Factor de crecemento transformante ß (μg/L) 0,8–3,5 12,0–43,0

Insulina (ng/mL) 0,042–0,34 4,2–34,4

Tabla 1. Comparación da composición do calostro bovino co leite materno

Figura 2. Compoñentes nutricionais e bioactivos presentes no calostro bovino

Fonte: adaptado de Poonia, A. e Shiva, 2022, “Bioactive compounds, nutritional profile and health benefits of colos-
trum: a review. Food Production”, Processing and Nutrition 4:1-21

Fonte: adaptado de Sangild et al., 2021, “Potential Benefits of Bovine Colostrum in Pediatric Nutrition and Health”, 
Nutrients 13; 13:2551

 XERALMENTE, CONSIDÉRASE 
QUE UN CALOSTRO TEN BOA 
CALIDADE CANDO TEN 
UNHA CONCENTRACIÓN 
DE IGG ≥ 50 MG/ML

2. Graxa calostral
a. Graxa calostral e termoxénese
O calostro achega o 50 % da ener-
xía total da dieta a través da gra-
xa calostral. A súa composición de 
graxa é notablemente superior á do 
leite materno (6-7 % fronte a 3-4 %, 
respectivamente). 

Polo seu alto contido de enerxía, 
o consumo de calostro ao nacemen-
to resulta fundamental para permi-
tir a termorregulación durante os 
primeiros días de vida. A zona ter-
moneutral dunha xovenca neonata 
sitúase entre 13 e 26 ºC   (figura 3, 
pág. sig.). 

 A GRAXA CALOSTRAL NON SÓ ACHEGA ENERXÍA INMEDIATA 
E APOIO METABÓLICO, SENÓN QUE TAMÉN TEN UN PAPEL 
DETERMINANTE NA REGULACIÓN DA INFLAMACIÓN, A 
INMUNIDADE E O DESENVOLVEMENTO NEUROLÓXICO 
DA XOVENCA

Cando a temperatura ambiente es-
capa destes rangos, a xovenca necesi-
ta activar mecanismos adicionais para 
manter a súa temperatura corporal:
•	 Por debaixo de 13 °C actívase o es-

trés por frío, con tremores e activa-
ción do metabolismo da graxa parda.

•	 Por riba de 26 °C aparece o estrés 
por calor, con arquexo, menor con-
sumo de alimento e tendencias a 
permanecer máis tempo deitada.
Neste contexto, fornecer unha boa 

concentración de graxa calostral ao 
nacemento convértese nunha fonte 
de enerxía esencial para sosteren es-
tes procesos metabólicos de adapta-
ción. Isto cobra especial relevancia se 
consideramos que as xovencas nacen 
con reservas corporais de graxa moi 
limitadas, dependendo case por com-
pleto do calostro como combustible 
nas primeiras horas e días de vida.

Evidencia práctica
Para comprobar a importancia da 
graxa calostral na termorregulación 
da temperatura corporal, un estudo 
con 58 xovencas holstein avaliou os 
efectos de alimentar un substituto de 
calostro con 22 % de graxa fronte a 
un substituto desgraxado con 5,7 % 
de graxa, ambos con igual cantidade 
de inmunoglobulinas (250 g de IgG) 
en condicións ambientais de frío 
(Valldecabres et al., 2022). 

Os resultados mostraron que as 
xovencas alimentadas co substituto 
de calostro desgraxado presentaron 
un aumento do 50 % en enfermida-
des respiratorias durante os primei-
ros 90 días de vida e un incremento 
do 6 % na mortalidade. Ademais, 
mostraron temperaturas rectais 
máis baixas e pasaron menos tempo 
de pé e máis tempo deitadas, indica-
dores de menor vitalidade.

En liña con estes resultados, as 
xovencas alimentadas con calostro 
desgraxado tiveron menor ganancia 
de peso nos primeiros 4 meses de 
vida, mentres que as xovencas ali-
mentadas con calostro con 22 % de 
graxa gañaron 6,6 kg máis aos 90 
días e 10 kg máis aos 127 días de 
idade (Valldecabres et al., 2022).

b. Composición da graxa calostral 
Ademais de contar cunha maior pro-
porción de graxa, o perfil de ácidos 
graxos no calostro tamén difire do 
do leite materno.
1.	  O calostro presenta menores ni-

veis de ácidos graxos de cadea curta, 

en particular o butírico (C4:0) e o 
capróico (C6:0).

2.	  A proporción total de ácidos graxos 
saturados non difire entre calostro 
e leite, pero si é maior o contido 
dalgúns, como o mirístico (C14:0) e 
o palmítico (C16:0) no calostro.

3.	  O calostro contén aproximada-
mente un 40 % máis de ácidos gra-
xos poliinsaturados, especialmente 
das familias omega-3 e omega-6.

A elevada proporción de ácidos gra-
xos omega-3 e omega-6 modula a in-
flamación durante os primeiros días 
de vida ao servir como sustrato para a 
formación dos chamados eicosanoides, 
moléculas con función inflamatoria 
(Wilms et al., 2022). Isto axuda ao or-
ganismo da xovenca a adaptarse fisio-
loxicamente ao espazo extrauterino. 

Ademais, estes ácidos graxos in-
flúen no desenvolvemento a longo 
prazo do sistema inmune e nervio-
so (Calisici, 2022). Outros ácidos 
graxos saturados, como o mirístico 
(C14:0) e o palmítico (C16:0), esti-
mulan o apetito da xovenca aumen-
tando o consumo de calostro e leite. 
Ademais, o ácido palmítico inflúe na 
configuración da microbiota intes-
tinal, con posibles efectos sobre a 
saúde dixestiva en etapas temperás 
(Calisici, 2022).

En conclusión, a graxa calostral 
non só achega enerxía inmediata e 
apoio metabólico, senón que tamén 
ten un papel determinante na regu-
lación da inflamación, a inmunida-
de e o desenvolvemento neurolóxico 
da xovenca. 

Figura 3. Zona de confort térmico e mecanismos de regulación da temperatura cor-
poral en xatos acabados de nacer 

3. Lactoferrina
A lactoferrina é unha proteína mul-
tifuncional presente no calostro e no 
leite, así como noutras secrecións do 
corpo. No calostro, a súa concentra-
ción é moito máis alta que no leite 
materno e vai diminuíndo coas ho-
ras despois do parto. Na vaca, pode 
atoparse entre 1,5-5,0 g/L no calos-
tro, fronte a só 0,1-0,3 g/L no leite 
(Poonia e Shiva, 2022). 

Os beneficios para a saúde que 
proporciona a lactoferrina inclúen 
actividades antibacterianas, antiin-
flamatorias e protección fronte a di-
versas infeccións dixestivas.

A lactoferrina inhibe as infec-
cións causadas por virus ao unirse 
a células específicas detendo tanto o 
seu crecemento como a replicación 
dos virus. Outra función importan-
te da lactoferrina é a súa capacida-
de para estimular a proliferación e 
diferenciación das células epiteliais 
intestinais. A lactoferrina únese ao 
seu receptor localizado no bordo en 
cepillo das células intestinais, princi-
palmente no xexuno, e é transloca-
da ao núcleo celular onde regulará 
a transcrición xénica, aumentando 
a proliferación celular no intestino 
(Gislason et al., 1993). Máis alá do seu 
papel no desenvolvemento do intes-
tino, a lactoferrina posúe a capacida-
de de unirse e secuestrar o ferro, un 
mineral esencial para o crecemento 
de moitas bacterias patóxenas. Ao 
limitar a dispoñibilidade deste nu-
triente, a lactoferrina dificulta a pro-
liferación de microorganismos poten-
cialmente prexudiciais, contribuíndo 
así á súa actividade antimicrobiana 
(Sangild et al., 2021).

En conxunto, a lactoferrina refor-
za a inmunidade, protexe fronte a 
infeccións e promove un intestino 
saudable, facendo que o calostro 
sexa moito máis que unha fonte de 
enerxía: é un aliado clave para a 
saúde e o crecemento temperá da 
xovenca.

4. Enzimas
Identificáronse arredor de 70 en-
zimas endóxenas no leite bovino. 
Entre elas, a lisozima e a lactopero-
xidasa cumpren un papel esencial 
na protección temperá fronte a mi-
croorganismos.

La lisozima é unha enzima con 
acción bactericida que ataca direc-
tamente a parede celular das bacte-
rias, principalmente Gram positivas. 

No calostro bovino atópase en con-
centracións que oscilan entre 0,14 e 
0,7 mg/L. A súa función principal é 
romper o peptidoglicano da parede 
bacteriana, conducindo á lise ou des-
trución das bacterias (Poonia e Shiva, 
2022). Grazas a esta acción, a lisozi-
ma axuda a controlar infeccións in-
testinais nos primeiros días de vida 
da xovenca e resulta particularmen-
te eficaz fronte a patóxenos como o 
E. coli e Pseudomonas aeruginosa.

Por outra banda, a lactoperoxidasa 
é unha das enzimas utiliza peróxido 
de hidróxeno e tiocianato, presentes 
naturalmente no leite, para xerar 
compostos con potente acción an-
timicrobiana. O seu efecto inhibe o 
crecemento de bacterias, fungos e 
protozoos, reducindo o risco de in-
feccións no sistema dixestivo da xo-
venca (Gomes et al., 2021). 

En conxunto, estas enzimas refor-
zan a acción do sistema inmunitario 
pasivo que a xovenca recibe a través 
do calostro, asegurando un inicio de 
vida máis saudable, con menor inci-
dencia de diarreas e infeccións, e fa-
vorecendo así un mellor desempeño 
na crianza.

5. Oligosacáridos
Os oligosacáridos (OS) son compos-
tos de azucres simples, é dicir, per-
tencen ao grupo dos carbohidratos. 
Identificáronse aproximadamente 
40 compostos diferentes de OS no 
calostro e no leite bovino, sendo a 
maioría (>70 %) OS con un residuo 
de ácido siálico (Tao et al., 2008). O 
OS máis abondoso no calostro bovi-
no é a 3-sialilactosa (3’SL), cuxa con-
centración é catro veces maior no 
calostro que no leite materno, segui-

da pola 6-sialilactosamina (6’SLN) 
coa segunda maior concentración 
(Martín-Sosa et al., 2003). 

A maioría dos OS poden chegar 
rapidamente ao intestino, xa que 
resisten o pH ácido do estómago e 
non poden ser descompostos polas 
enzimas intestinais da xovenca. 
Unha vez no intestino delgado e no 
colon, diversos grupos de bacterias 
beneficiosas posúen enzimas que 
lles permiten descompoñer os OS 
e utilizalos como fonte de enerxía. 
Demostrouse que as bifidobacterias 
poden consumir 3’SL, o principal 
OS do calostro bovino, promovendo 
o seu crecemento (Yu et al., 2013). 
Ademais, estudos recentes mostra-
ron que as xovencas recentemente 
nacidas presentan maiores canti-
dades de bifidobacterias no intes-
tino delgado cando reciben calos-
tro con altas concentracións de OS 
(Fischer et al., 2018; Malmuthuge 
et al., 2015). 

Un maior número de bifidobacte-
rias contribúe a unha comunidade 
intestinal saudable, xa que produ-
cen ácidos graxos de cadea curta 
que benefician ás células do colon, 
estabilizan a barreira mucosa intes-
tinal e melloran a inmunidade intes-
tinal, evitando o crecemento excesi-
vo de bacterias patóxenas (Picard et 
al., 2005). Outro grupo beneficioso, 
os bacteroides, poden usar especifi-
camente a porción de ácido siálico 
dos OS para favorecer o seu crece-
mento e establecemento no intesti-
no neonatal (Marcobal et al., 2011). 

Ademais de favorecer o crecemento 
de bacterias beneficiosas, os OS poden 
impedir que bacterias patóxenas se 
establezan no intestino.  

En caso de duda consulte con su veterinario.

Conoce el adyuvante que 
marca la diferencia
MONTANIDE ISA 206 VG, PARA EL DESARROLLO 
DE UNA INMUNIDAD RÁPIDA Y DURADERA

CONSULTA AQUÍ LAS CARACTERÍSTICAS 
Y COMPARATIVA DEL MONTANIDE 
FRENTE A OTROS ADYUVANTES

VISITA AQUÍ EL VIDEO SOBRE EL 
MODO DE ACCIÓN DE MONTANIDE

Para invadir os tecidos do hóspede, 
os patóxenos deben unirse a azucres 
similares aos OS, coñecidos como 
“glicanos do hóspede”, presentes na 
superficie das células intestinais. 

Como a estrutura dos glicanos e 
dos OS do calostro e do leite é moi 
semellante, os OS actúan uníndo-
se aos patóxenos e impedindo que 
se adhiran ao hóspede e provoquen 
infección (Zivkovic et al., 2011). Es-
pecificamente, demostrouse que os 
OS poden bloquear a adhesión de E. 
coli enterotoxixénica (Martin et al., 
2002), unirse a rotavirus (Huang et 
al., 2012), Vibrio cholerae (Coppa et 
al., 2006) e Streptococcus pneumo-
niae (Andersson et al., 1986), demos-
trando a súa capacidade para manter 
unha microbiota intestinal equilibra-
da e saudable.

Os OS tamén cumpren unha función 
importante no sistema inmunitario. 
Un aspecto interesante do ácido siáli-
co nos OS é que, ao unirse ao intestino, 
pode mellorar a unión da IgG ás célu-
las intestinais aumentando a súa ab-
sorción (Gill et al., 1999). Isto podería 
explicar por que o calostro bovino ten 
tanta abundancia de OS con residuos 
de ácido siálico en comparación co ca-
lostro humano, onde só unha pequena 
fracción o posúe. Nos humanos, as in-
munoglobulinas transfírense pasiva-
mente durante a xestación, mentres 
que nos bovinos a xovenca só obtén 
IgG a través do calostro. Daquela, a 
alta concentración de ácido siálico no 
calostro podería axudar a que a IgG 
chegue ao sangue da xovenca, estimu-
lando o sistema inmune.

6. Hormonas e factores de crecemento 
O calostro bovino contén arredor de 
50 polipéptidos distintos denomi-
nados factores de crecemento, que 
cumpren múltiples funcións e ató-
panse en concentracións moito me-
nores no leite materno. 

 OS RESULTADOS SUBLIÑAN 
QUE MÁIS E MELLOR 
ALIMENTACIÓN NAS PRIMEIRAS 
ETAPAS DE VIDA = MÁIS 
BENEFICIOS A LONGO PRAZO

Entre os principais factores de cre-
cemento presentes no calostro des-
tacan IGF-1, IGF-2 (factor de crece-
mento similar á insulina tipo 1 e 2, 
respectivamente) e EGF (factor de 
crecemento epidérmico), que favore-
cen o desenvolvemento do intestino e 
dos tecidos da xovenca, mellorando 
a absorción de nutrientes e fortale-
cendo a resistencia ás enfermidades 
(Poonia e Shiva, 2022). 
Ademais, o calostro contén o fac-
tor de crecemento transformante ß 
(TGF-ß1), que regula a proliferación 
celular, a modulación da resposta in-
mune e a protección do epitelio in-
testinal. O TGF-ß1 tamén posúe ac-
tividade antiinflamatoria e inmuno-
moduladora, contribuíndo a manter 
a homeostase intestinal e a favorecer 
un microbioma saudable no intesti-
no da xovenca (van Neerven, 2014). 
O calostro tamén contén certos niveis 
de hormona do crecemento (<1 mg/L) 
a cal estimula a produción e acción 
dos factores de crecemento similares 
á insulina tipo 1 e 2, responsables 
directos de promover a proliferación 
celular, o desenvolvemento intestinal 
e a maduración de tecidos (Sangild et 
al., 2021). Ademais, esta hormona fa-
vorece o uso eficiente dos nutrientes, 
axudando a xovenca a medrar máis 
rápido e con mellor saúde nos pri-
meiros días de vida.

En conxunto, estes factores de 
crecemento e hormonas fan que o 
calostro sexa un alimento integral, 
que non só proporciona inmunida-
de pasiva a través de anticorpos, 
senón que tamén impulsa o desen-
volvemento dixestivo e protexe a 
mucosa intestinal.

CONSIDERACIÓNS FINAIS  
Entender a composición do calostro 
en maior profundidade permítenos 
dimensionar a complexidade deste 
“superalimento” e, en consecuencia, 
a enorme influencia que ten sobre a 
saúde e o desenvolvemento das xo-
vencas, tanto a curto como a longo 
prazo. O calostro non só proporcio-
na inmunoglobulinas e nutrientes 
esenciais, senón que tamén actúa 
como modulador da programación 
temperá, deixando marcas que con-
dicionarán de xeito permanente a 
fisioloxía e o metabolismo destes 
animais.

Aínda que a etapa previa á deste-
ta representa apenas o 4 % do ciclo 
total na vida dunha vaca en produ-
ción, todo investimento en manexo 
e nutrición que fagamos neste pe-
ríodo resultará determinante no seu 
desempeño futuro. Diferentes estu-
dos demóstrano: Soberon e colabo-
radores (2012) reportaron que un 
incremento de 1 kg na ganancia me-
dia diaria previa á desteta asociouse 
con 1.113 kg adicionais de leite na 
primeira lactación. Outros estudos 
demostraron que unha adecuada 
transferencia pasiva da inmunida-
de ao nacemento non só reduciu a 
mortalidade e as taxas de descarte, 
senón que tamén aumentou a pro-
babilidade de éxito reprodutivo, di-
minuiu a idade ao primeiro parto e 
vinculouse cunha maior produción 
de leite na primeira e segunda lac-
tación (Faber et al., 2005; Crannell 
e Abuelo, 2023). De feito, DeNise e 
colaboradores (1989) atoparon que 
por cada unidade de IgG sérica por 
enriba de 12 mg/mL, a produción de 

leite na primeira lactación aumentou 
en 8,5 kg.

En conxunto, estes resultados su-
bliñan que “máis e mellor alimenta-
ción nas primeiras etapas de vida 
= máis beneficios a longo prazo”. 
Así, a calidade e cantidade de calos-
tro ofrecido nos primeiros días non 
só asegura a supervivencia inicial, 
senón que tamén define, mediante 
mecanismos epixenéticos, o poten-
cial produtivo e reprodutivo do ani-
mal na súa vida adulta. 

